
					এই পাতাটির মুদ্রণ সংশোধন করা প্রয়োজন। 
| OOR । विविक्ष ॐदक्ष-विडौयू एछांश
যদি কেহ থাকে, তবে সে আমি। আমি থাকিতে তোরা ৷” এই বলিয়া রাজা ভবচন্দ্ৰ তখন দ্বারিগণকে আজ্ঞা দিলেন যে, এই পাপাত্মাদিগকে তাড়াইয়া বাহির করিয়া দাও। এবং মন্ত্রিবারকে আহবানপূর্বক সদ্বীপা সসাগরা পৃথিবীর সাম্রাজ্যের লোভে স্বয়ং উচ্চ শূলে আরোহণ করিলেন। মন্ত্রী মহাশয়ও আগামী জন্মে তাদৃশ চক্ৰবৰ্ত্তা রাজার মন্ত্রী হইবার লোভে ছোট শূলে গিয়া চড়িলেন। এইরূপে তাহদের মানবলীল সমাপ্ত छहेछ ।
এ ইতিহাস নহে-এ সত্যও নহে-এ পিতামহীর উপন্যাস মাত্র। তবে এ ঐতিহাসিক প্ৰবন্ধে এই অমূলক গালগল্পকে স্থান দিলাম কেন ? এই কথাগুলি রাজার ইতিহাস নহে, লোকের ইতিহাস বটে। ইহাতে দেখা যায়, সে রাজপুরুষদিগের সম্বন্ধে এত দূর নির্ববুদ্ধিতার পরিচায়ক গল্প বাঙ্গালীর মধ্যে প্রচার লাভ করিয়াছে। ভবচন্দ্র রাজা ও গবচন্দ্ৰ পাত্রের দ্বারাও বাঙ্গালায় রাজ্য চলিতে পারে, ইহা বাঙ্গালীর বিশ্বাস। যে দেশে এই সকল প্ৰবাদ চলিত, সে দেশের লোকের বিবেচনা এই যে, রাজা রাজড়া সচরাচর ঘোরতর গণ্ডমূর্থ হইয়া থাকে, হইলেও বিশেষ ক্ষতি নাই। বাস্তবিক এই কথাই সত্য। বাঙ্গালায় চিরকাল সমাজই সমাজকে শাসিত ও রক্ষিত করিয়া আসিয়াছে। রাজারা হয় সেই বাঙ্গাল কবিকুলরত্ন শ্ৰীহৰ্ষ দেবের চিত্রিত বৎসরাজের ন্যায়। মমের পুতুল, নয় এই ভবচন্দ্ৰ হবচন্দ্রের ন্যায় বারোইয়ারির সং।। আজকালের রাজপুরুষদের কথা বলিতেছি না ; তঁাহারা অতিশয় দক্ষ। কথাটা এই যে, আমাদের এ নিরীহ জাতির শাসনকৰ্ত্তা বটবৃক্ষকে করিলেও হয়।
ভবচন্দ্রের পর কামরূপ রঙ্গপুর রাজ্যে আর এক জন মাত্র পালবংশীয় রাজা রাজ্য করিয়াছিলেন। র্তাহার পর মেছ গারো কোছ লেপচা প্ৰভৃতি অনাৰ্য্য জাতিগণ রাজ্যমধ্যে ঘোরতর উপদ্রব করে। কিন্তু তার পর আবার আর্য্যজাতীয় নূতন রাজবংশ দেখা যায়। র্তাহারা কি প্রকারে রাজা হইলেন, তাহার কিছু কিম্বদন্তী নাই। এই বংশের প্রথম রাজী নীলধ্বজ। নীলধ্বজ কমতাপুর নামে নগরী নিৰ্ম্মাণ করেন, তাহার ভগ্নাবশেষ আজিও • কুচবেহার রাজ্যে আছে। ইহার পরিধি ৯৷০ ক্রোশ, অতএব নগরী অতি বৃহৎ ছিল সন্দেহ নাই । ইহার মধ্যে সাত ক্রোশ বেড়িয়া নগরীর প্রাচীর ছিল, আর ২॥০ ক্রোশ একটি নদীর দ্বারা রক্ষিত। প্ৰাচীরের ভিতর अौन ; গড়ের ভিতর গড়-মধ্যে রাজপুরী। সে কালের নগরীসকলের সচরাচর এইরূপ গঠন ছিল। শক্ৰশঙ্কাহীন আধুনিক বাঙ্গালী খোলা সহরে ' বাস করে, বাঙ্গালার সে কালের সহরসকলের গঠন কিছুই অনুভব করিতে পারে না।

		 এই পাতা শেষ সম্পাদিত হয়েছে ১০:৫৩টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

